
UNTUK SIARAN SEGERA                                                                                22 OGOS 2025 
 
 

PENUTUPAN JALAN SUSUR KELUAR PERSIMPANGAN BANGI  
KE SOUTHVILLE UNTUK KERJA PEMOTONGAN POKOK  

PADA 25 OGOS HINGGA 28 OGOS, 10.00 MALAM HINGGA 5:00 PAGI 
 
Petaling Jaya, 22 Ogos 2025:- Dalam usaha meningkatkan keselamatan berterusan untuk 
pengguna lebuh raya, jalan susur keluar Persimpangan Bangi menuju ke Southville di KM296.5 
(Arah Selatan) di Lebuhraya Utara-Selatan akan ditutup sementara secara berperingkat pada 
25 Ogos hingga 28 Ogos 2025, mulai jam 10.00 malam hingga 5.00 pagi. 
 
Penutupan ini dilaksanakan bagi membolehkan kerja-kerja pemotongan pokok menggunakan 
jentera khas dapat dijalankan dengan selamat sepanjang laluan tersebut.  
 
(Sila rujuk infografik di lampiran) 
 
Sehubungan itu, pengguna lebuh raya dari arah Plaza Tol Bangi yang ingin menuju ke 
Southville atau ke arah selatan dinasihatkan supaya menggunakan laluan alternatif dengan 
menggunakan jalan negeri. 
 
Pengguna lebuh raya juga dinasihatkan supaya merancang perjalanan atau mendapatkan 
maklumat trafik dengan menggunakan Aplikasi PLUS atau Pembantu Maya PUTRI. Pengguna 
lebuh raya juga boleh menghubungi PLUSLine di 1800-88-0000 sekiranya ingin mendapatkan 
bantuan jika berlaku kecemasan.  

PLUS ingin mengucapkan terima kasih kepada pengguna lebuh raya atas perhatian dan 
kerjasama yang diberikan. 

